Governu aprezenta ona Proposta Lei OJE 2026
ba Parlamentu Nasional

DILI, 01 Outubru 2025 (TATOLI) — Ministériu Finansa (MF) submete, ohin, Proposta
Lei Orsamentu Jeral Estadu (OJE) ba tinan fiskal 2026 ho montante billaun $2,291 ba

Parlamentu Nasional (PN).

Proposta ne’e entrega direta husi Primeiru-Ministru (PM), Xanana Gusmao, no Ministra
Finansa, Santina Cardoso, akompana husi Vise-Ministra Finansa, Felicia de Carvalho, Vise-
Ministru ba Asuntu Parlamentar, Adérito Hugo, Sekretariu Estadu Komunikasaun Sosial,
Expedito Dias Ximenes, ba Prezidente Parlamentu Nasional, Maria Fernanda Lay, iha nia

gabinete iha tuku 17hoo.

“Lori mai entrega ba Prezidente Parlamentu no nia sei entrega ba Komisaun sira atu haree,
iha buat ruma hadi’a karik, haruka fali ba ami”, Xanana hateten ba jornalista sira hafoin

entrega Proposta Lei OJE ne’e.




Depoizde submisaun proposta OJE 2026 ne’e, Parlamentu sei marka data diskusaun iha
jeneralidade, espesialidade no final global, atu halo redusaun ka aumenta iha Parlamentu.

“Husi Parlamentu mak sei deside kalendariu [diskusaun]”, salienta.

Relembra katak, iha 30 Setembru 2025, Governu liuhusi desizaun koletiva Konsellu
Ministru estraordinariu aprova proposta OJE 2026 ho billaun $2,291.

Ministra Finansa, Santina Cardoso, esplika ekipa Diresaun Jeral Planu Orsamentu lori
proposta rezultadu OJE 2026 ba Primeiru-Ministru no tuir Lei Enkuadramentu Jeral
Finanseira Pablika, Governu sei submete proposta ne’e ba Parlamentu Nasional iha loron
o1 fulan-Outobru.

Proposta orsamentu iha subsetoér tolu hanesan ida koloka ba administrasaun sentral,
seguransa sosial, no sub-et6r Rejiaun Administrativa Espesial Oekusi Ambenu (RAFOA) ho
total billaun $2,291.

Nia dehan razaun MF ho indikativu orsamentu billaun $1-resin, tanba haree mos ba

ezekusaun Governu nian no despeza prioridade ne’ebé obrigatoriamente.

“Sé ita kompara ho tetu indikativu billaun $1-resin katak iha aumenta pur volta rihun atus
haat-resin tan ba Governu haree programa prioridade lubuk ida hodi kompleta iha
Orsamentu Jeral Estadu 2026,” Ministra Finansa argumenta.

Bazeia ba dokumentu ofisial ne’ebé Ajénsia Tatoli asesu, orsamentu ne’e prevee billaun
$2,215 ba Administrasaun Sentral no millaun $60 ba RAEOA, ne’ebé millaun $30 mai husi

reseita rasik. Seguransa Sosial iha orsamentu millaun $170, ne’ebé millaun $46 mai husi

reseita rasik.

Proposta OJE 2026 tuir estratéjia Governu no Planu Estratéjiku Dezenvolvimentu
2011-2030, hodi kanaliza rekursu atu hametin kapital sosial, investe iha infraestrutura,

diversifika ekonomia no hametin boa governasaun.

Kona-ba perspetiva makro ekonémiku ba tinan 2026, Governu projeta kreximentu PIB nian
ho 4,5%, ne’ebé sustenta husi aumentu iha konsumu privadu no investimentu publiku, no

inflasaun média anuél ne’ebé estabiliza besik 1,2%, hafoin tun ba 0,5% iha tinan 2025.



Medida prinsipal sira
Setor sosial

Tha set6r sosial Governu aloka millaun $74,2 ba satide (inklui millaun $55,9 ba kuidadu
saude primariu no millaun $4,5 ba reabilitasaun no konstrusaun ospital sira), millaun $35,8
ba edukasaun (ho reforsu ba Programa Merenda Eskolar, konstrusaun no reabilitasaun ba
saladeaula, reforma kurrikular no formasaun profesor) no millaun $180,4 ba protesaun
sosial (ne’ebé millaun $170 ba Seguransa Sosial no millaun $10,4 ba Programa Bolsa da

Mae hodi apoia primeira infansia);

Setor infraestrutura

Tha seto6r infraestrutura prevee millaun $436 ba kapital dezenvolvimentu, ho millaun $300
aloka ba fundu infraestrutura, millaun $107 ba lina ministerial no millaun $29 ba munisipiu
sira. Inklui millaun $223,4 ba enérjia (hodi habelar no moderniza rede elétrika nasional,
estudu kona-ba infraestrutura petrolifera no dezenvolvimentu projetu Tasi Mane) no
millaun $20,2 ba agrikultura (hodi reabilita sistema irrigasaun no medida atu promove

aumentu produtividade agrikola no mekanizasaun nian);
Set6r ekonomiku

Tha set6r ekondmiku prevee millaun $32,1 ba apoiu empreza mikro, ki’'ik no média no
kooperativa no més promove esportasaun ho produtu ne’ebé kualidade, millaun $4,3 hodi
apoia medida iha area komérsiu no indtstria, liuliu ba hametin lojistika, promove
investimentu estranjeiru no sustentabilidade industrial, millaun $104,7 ba setor petroliferu,
inklui esplorasaun ba bloku foun petroliferu no mineral, estudu ba Projetu Tasi Mane no
dezenvolvimentu petroliferu, millaun $5,2 ba kriasaun sentru turistiku hodi apoia Programa

Nasional Promosaun.
Setor Institusional no boa governasaun

Tha setér institusional no boa governasaun Governu prevee millaun $12,7 atu hametin
diplomasia no garante kumprimentu rekizitu adezaun ba ASEAN, millaun $16,2 atu reforsa
setoOr justisa, millaun $37,1 atu apoia prosesu desentralizasaun no modernizasaun jestaun

finanseira publika, no millaun $6,2 ba reforma funsaun puablika no formasaun funsionéariu.

Nune’e, ho proposta ida-ne’e, Governu buka atu asegura ezekusaun sustentavel husi ninia
politika publika, atu konsolida integrasaun rejional no promove dezenvolvimentu ida ne’ebé

inkluziva, hodi prepara pais ne’e hasoru dezafiu ekonémiku no sosial tinan lima oin mai.

